
Texte
Transcription diplomatique
Puis que le train du ciel m'à deſtiné
Pour me guider ſoubs l'œil de ta puiſſance,
Pourquoy veux tu d'vn courage obstiné
Rompre le cours ſoubs lequel i'euz naiſſance.

Tu me rauis des lors de mon enfance,
Et tien i'eſtois deuant que feuſſe né,
Puis m'accroiſſant, plus i'ay eu cognoiſſance,
Plus s'eſt en toy tout mon deſir borné.

Si ie n'ay rien qui à m'aimer t'inspire
Pourquoy vers toy prit mon deſtin adreſſe ?
Si ton honneur t'eſt plus que mon martire,

Pourquoy choiſi-ie honorable maiſtreſſe ?
Si pour tromper d'vn peuple le meſdire,
Pourquoy à part me tiens tu en deſtreſſe ?

